Өзекті мәселелер – күн тәртібінде

2018 жылғы 13  шілде                   Шығыс Қазақстан облысы

13 шілдеде депутат С.Абдрахманов Шығыс Қазақстан облысы Ұлан, Глубокое аудандарының және Өскемен қаласының халқымен кездесті. 

Ұлан ауданында депутат  «OstFish» ЖШС ұжымымен, аудандық Ардагерлер кеңесінің, Қоғамдық келісім және Аналар кеңесінің өкілдерімен кездесті. Глубокое ауданында ол «Май дақылдары тәжірибелік шаруашылығы» ЖШС барып, шаруашылық ұжымымен кездесті. 

Өскемен қаласында Облыстық Достық үйі - Қоғамдық келісім орталығының этномәдени бірлестіктерінің өкілдерімен кездесу өтті. Достық үйінің қызметі негізінде – Шығыс Қазақстан халқының  өзіндік мәдениетін, тілдерін жаңғырту, дамыту және сақтау, этносаралық келісімді, қоғамдық-саяси тұрақтылық пен азаматтық бейбітшілікті нығайту. 

Достық үйінде апта сайын жексенбілік мектептерде этнос тілдері оқытылады.  24 ұжым шығармашылық қызметін іске асырады.  2015 жылдан бастап жаңа жұмыс бағыты – медиация кабинеттері ашылды. Орталықта Қоғамдық келісім кеңесі, Аналар кеңесі, Жастар лигасы құрылып, жұмыс істеуде. Олардың қызметінің жақсы нәтижелері баршылық. 

Өңірдің жұртшылығымен кездесу барысында Елбасының «Төртінші өнеркәсіптік революция жағдайындағы дамудың жаңа мүмкіндіктері» атты Жолдауында, Бес әлеуметтік бастамаларында қойылған міндеттерді іске асырылуы туралы айтылды. Сонымен қатар депутат «Қазақстан халқы Ассамблеясы туралы» Қазақстан Республикасының Заңына енгізілген өзгерістер мен толықтырулар туралы және «Бес әлеуметтік бастама – қоғамның әлеуметтік бірлігінің тұғыры» деген тақырыпта өткен Қазақстан халқы Ассамблеясының ХХVI сессиясында айтылған міндеттер туралы ақпарат берді.  Кездесулерде жастардың кәсіптік-техникалық білім алуы және [image: image3.png]


жұмысқа орналасуы, мемлекеттік тілді жетілдіру, үштілділікті арттыру, сондай-ақ мәдениет және спорт мәселелері қозғалып, барлық сұрақтарға жауап берілді 
